
සියළුම දිස්ත්‍රික් සමෘද්ධි අධ්‍යක්ෂවරුන් වෙත
වැන්දඹු/වැන්දඹු පුරුෂ හා අනත්දරු විශ්‍රාම වැටුප් යෝජනා ක්‍රමයේ ලියාපදිංචි වීම හා විශ්‍රාම වැටුප් ලිපිගොනු ගෙවීම් සඳහා ඉදිරිපත් කිරිම.
මුල්සේවා හා නව සේවා මනාප පළ කරමින් සමෘද්ධි සංවර්ධන දෙපාර්තමේන්තුවට අන්තර්ග්‍රහනය වූ සියළුම නිලධාරීන් විශ්‍රාම වැටුප් ප්‍රතිලාභ ලබාගැනීම සඳහා වැන්දඹු/වැන්දඹු පුරුෂ හා අනත්දරු ලියාපදිංචි අංකයක් ලබාගත යුතුය. මෙම ලියාපදිංචිය ලබාගැනීම පිළිබඳව ආයතන විෂයභාර නිලධාරීන් වෙනුවෙන් පවත්වන ලද පුහුණු වැඩසටහන් වලදි දැනුවත් කළ අතර www.samurdhi.gov.lk සමෘද්ධි වෙබ් අඩවිය හරහා ද ලියාපදිංචි වීම පිළිබඳ උපදෙස් ලබාදී ඇත.
02. එසේ වුවද දිනපතා ලැබෙන දුරකතන ඇමතුම් අනුව අදාළ ලියාපදිංචිය සඳහා පරිශිලක නාමය හා මුරපදය (User Name/Pass word) සකස් කර ගැනීමේ ගැටළු පවතින බව නිරීක්ෂණය වේ.
03. ඒ අනුව පවතින ගැටළුකාරි තත්ත්වයන් නිරවුල් කර ගැනීම සඳහා දැනුවත් කිරීමේ  වැඩසටහනක් සංවිධානය කිරීමට අදහස් කර ඇත. ඒ සඳහා ඔබ දිස්ත්‍රික්කයේ ලියාපදිංචිය සිදුකර ගැනීම පිළිබඳ ගැටළු පවතින ප්‍රාදේශීය ලේකම් කොට්ඨාස වල තොරතුරු ඇමුණුම අංක 01 අනුව සකස් කර නොපමාව මෙම දෙපාර්තමේන්තුවේ විශ්‍රාම වැටුප් සකස් කිරීමේ ඒකකය වෙත යොමු කිරීමට කටයුතු කරන ලෙස දන්වමි.
04.එමෙන්ම ලියාපදිංචිය ස﻿ඳහා දැනටමත් කටයුතු ආරම්භ කර ඇති ප්‍රාදේශීය ලේකම් කාර්යාල හා දිස්ත්‍රික් කාර්යාල අන්තර් ජාලය හරහා ලියාපදිංචි කරනු ලබන අයදුම් පත්‍රය (Online application) අදාල නිලධාරියාගේ අත්සන, ආයතන ප්‍රධානියාගේ අත්සන හා නිල මුද්‍රාව සමඟ විශ්‍රාම වැටුප් අධ්‍යක්ෂ ජනරාල් වෙත යොමුකොට ලියාපදිංචිය තහවුරු කර ගැනීමට කටයුතු කළ යුතු අතර පහත 
සඳහන් ලේඛන පෞද්ගලික ලිපි ගොනුවේ ඇතුලත් කර ගැනිමට කටයුතු කළයුතු  බවද කාරුණිකව දැනුම් දෙමි.
i. Online  අයදුම් පත්‍රය
ii. ස්ථිර විශ්‍රාම වැටුප් සහිත පත්වීම් ලිපියේ සහතික කළ පිටපත
iii. උප්පැන්න සහතිකයේ මුල් පිටපත
iv. විවාහ සහතිකයේ මුල් පිටපත (පෙර විවාහ වී ඇත්නම් වර්තමාන විවාහය නීත්‍යානුකූල බව සනාථ කිරිමේ ලේඛන)
v. කලත්‍රයා මියගොස් ඇත්නම් මරණ සහතිකය
vi. කලත්‍රයාගේ හා වයස අවුරුදු 26 ට අඩු දරුවන්ගේ උප්පැන්න සහතික වල සහතික කළ පිටපත් නිලධාරියාගේ හා කලත්‍රයාගේ ජාතික හැඳුනුම්පතේ ජායා පිටපත් 
vii. නම් වල වෙනස්වීම් පවතී නම් ඒ සඳහා දිවුරුම් ප්‍රකාශ හෝ උප්පැන්නයේ 13 තීරයේ සංශෝධන
viii. මුල් සේවා නිලධාරීන් නම් වැන්දඹු/වැන්දඹු පුරුෂ හා අනත්දරු විශ්‍රාම වැටුප් යෝජනා ක්‍රමය සඳහා අතීතයට ගෙවන ලද හිඟ වාරික වෙනුවෙන් ලබාදී ඇති කුවිතාන්සියේ සහතික කළ පිටපතක්
05.තවද විශ්‍රාම වැටුප් ගෙවීම් කටයුතු සඳහා ලිපිගොනු ඉදිරිපත් කිරිම පිළිබඳව ප්‍රමාදයන් පවතින බව නිරික්ෂණය වන අතර ඉදිරිපත් වන ලිපි ගොනු වලද පොදුවේ පහත සඳහන් අඩුපාඩු  පවතින බව පෙන්වා දෙමි.
I. (අ)  චර්යා සටහන පොදු 53 (අ) ආකෘතියේ සටහන් යෙදිමේදි, 
· ආකෘතියෙන් විමසන ලද සෑම කරුණක් පිළිබඳවම අවධානය යොමු කරමින්  අදාළ තොරතුරු සටහන් නොකිරීම. 
· නිලධාරියාගේ මුල් පත්වීම් දිනයේ සිට විශ්‍රාම යන අවස්ථාව දක්වා සේවයේ යෙදි සිටි සෑම වර්ෂයක්ම අනුපිළිවෙලට සටහන් නොකිරීම. 
· වැටුප් වර්ධකය ගෙවීමේදි හා වැටුප් පරිවර්තනය කිරීමකදී වාර්ෂික වැටුප සටහන් නොකිරීම.
· නිලධාරියාගේ සේවය සම්බන්ධ සියළුම ලිපි ලේඛන පිළිබඳ සටහන් නොකිරීම
· ආයතන ප්‍රධානියාගේ අත්සන, නිල මුද්‍රාව හා දිනය සටහන් නොකිරිම.
· අදාළ නිලධාරියාගේ අත්සන  නියමිත ස්ථානයේ යොදා නොමැතිවීම
(ආ). චර්යා සටහන් ඉදිරිපත් කිරීමේදි නියාමක සේවා කාලය සමඟ දෙපාර්තමේන්තුවට අන්තර්ග්‍රහනය වූ නිලධාරීන් සඳහා  පොදු 53(අ) ආකෘතිය ද එසේ නොවන නිලධාරීන්ගේ නියාමක සේවා කාලය (EPF සේවා කාලය) සඳහා පොදු 234 ආකෘතිය ද ඔවුන්ගේ ස්ථිර විශ්‍රාම වැටුප් සහිත සේවා  කාලය සඳහා පොදු 53 (අ) ආකෘතිය ද භාවිතා කරමින් ඉදිරිපත් කළ යුතුය.
II. PD ආකෘති සම්පූර්ණ කිරිමේදි,
ආකෘතිය මගින් විමසන ලද සියළුම තොරතුරු නිවැරදිව ඇතුලත් නොකිරිම හා හිස්ව තැබීම.(අදාළ නොවේ නම් ඒ බව  හෝ තොරතුරු නොමැති නම් නැත ලෙස සටහන් නොයෙදීම.)
III. නොඉල්ලුම් සහතිකයේ හා රජයට අයවිය යුතු අයවීම් වාර්තාවේ (ඇමුණුම 01)  අයකරගත යුතු  ශේෂයන් සටහන්ව තිබීම. 
විශ්‍රාම වැටුප් ප්‍රතිලාභ ලබාගැනීමේදී සේවක අර්ථසාධක අරමුදලේ රාජ්‍ය දායකත්වය වූ 60% වෙනුවෙන් විශ්‍රාම පාරිතෝෂිකය/මරණ පාරිතෝෂිකය   හිලව් කිරීමට නිලධාරීන් විසින් එකඟතාවය පළකරන අවස්ථාවකදි  නිලධාරියා විශ්‍රාම යන දිනට ඔහුගෙන් රජයට ඇති අනෙකුත් සියළුම අඩුකිරීම් සිදුකිරිමෙන් අනතුරුව පාරිතෝෂිකයෙන් ඉතිරිවන මුදලට  සමාන මුදලක් සේවක අර්ථ සාධක අරමුදලේ 60% ක් වන රාජ්‍ය දායකත්වය සඳහා  හිලව් කර තවදුරටත් අයකරගත යුතු මුදලක් වේනම් එම මුදල නිලධාරියාගෙන් අයකර ගැනීමට සිදුවන  බව ද දන්වමි.
IV. අවසන් වැටුප් වාර්තාව 

නිලධාරියා විශ්‍රාම යන දිනට උපයාගත් සියළුම වැටුප් වර්ධක ගෙවීම් කර එදිනට හිමි සියළුම වැටුප් පරිවර්තන ද සිදුකර නියමිත වැටුප් පියවරෙහි පිහිටුවා වැටුප් වාර්තාව හා නොඉල්ලුම් සහතිකය ඉදිරිපත් නොකිරීම.
V. උප්පැන්න සහතික/විවාහ සහතිකය/ජාතික හැඳුනුම්පත් ඉදිරිපත් කිරීම.
නිලධාරියාගේ, කලත්‍රයාගේ හා දරුවන්ගේ නම්, පෙළපත් නාමයන් පරස්පරතා පැවතියද ඒ පිළිබඳ ප්‍රමාණවත් අවධානයක් යොමු නොකිරිම හා පැහැදිලි ඡායා පිටපත් ඉදිරිපත් නොවීම.
VI. වැන්දඹු/වැන්දඹු පුරුෂ හා අනත්දරු වාරික අය කිරීම පිළිබඳ වාර්තා 
මුල් සේවා කාලයට අදාළ (නියාමක සේවා කාල/අභ්‍යසලාභි සේවා කාලද ඇතුලත්ව) වැන්දඹු/වැන්දඹු පුරුෂ හා අනත්දරු වාරික අය කිරීම පිළිබඳ වාර්තාව, එම කුවිතාන්සියේ සහතික කළ පිටපත හා 2014 වර්ෂයේ සිට විශ්‍රාම ගිය/මියගිය දින දක්වා නිසි පරිදි වාරික අයකර ඇති බවට තහවුරු ලිපිය ඉදිරිපත් නොකිරිම.
VII. ලේඛනවල ඡායා පිටපත් ඉදිරිපත් කිරිම
සත්‍ය පිටපත් බවට සහතික කර නොමැතිව ඉදිරිපත් කිරිම හා සෑම පිටුවක්ම සත්‍ය පිටපත් කිරිමේ අවශ්‍යතාවය පිළිබඳව අවධානය යොමු නොකිරිම.
06. ඒ අනුව ඔබ විසින් අයදුම් පත්‍ර යොමු කිරිමේදි ඉහත සඳහන් අඩුපාඩු නොමැතිව ලිපි ගොනු යොමු කරන්නේ නම්  විශ්‍රාම වැටුප් ගෙවීම් ක්‍රියාවලිය කාර්යක්ෂම හා කඩිනම්ව ක්‍රියාත්මක කළහැකි බව කාරුණිකව දන්වන අතර මේ පිළිබඳව ඔබ දක්වන සහයෝගය ඉතා අගය කොට සලකමි.

මගේ අංකය


எனது இல     ……………………………………........................


My No	





ඔබේ අංකය


உமது இல    ……………………………………… �Your No





දිනය


திகதி    ………………………………………  


Date	











